Die Waarom en Hoe van Kleingroepe? 
(Handelinge 2:42–47)

Doel van ‘n Vredelust Selgroep: 

Om ‘n gesonde, groeiende groep volgelinge van Jesus te wees wat daarop ingestel is om lewens en gemeenskappe te verander.
Oorsig van ‘n byeenkoms
· Hou koffie en verversings gereed wanneer die mense begin aankom of om te gebruik aan die einde van die byeenkoms (hou dit eenvoudig - tee/koffie/koeldrank en 'n pakkie of twee koekies).
· Gee die mense kans om te ontspan en te gesels. Elke week behoort  mense te begin om mekaar op ’n ontspanne wyse te leer ken - ysbrekers wil hiermee help)

· Die doel van hierdie studie is om vir jou riglyne te gee om die groep te help om ’n bymekaarkomgewoonte te vorm wat die volgende insluit: 
--ontspanne tyd 
--die vertel van lewensverhale, 
--lofprysing en aanbidding, 
--prakiese Woordopbou en toepassing  
--gebedstyd. 
· ’n Tyd vir "huishouding" (verdeling van die groepfunksies) word aan die einde van hierdie byeenkoms ingesluit. 
· Jy sou elke byeenkoms met gebed kon open, of iemand anders vra om te bid (vra die persoon saggies voor die sessie begin). Dit is nie nodig om ’n lang inleiding te gee nie, stuur bloot die besprekingsmateriaal om as hulle dit nog nie het nie, en spring weg met die openingsvrae.

’n Paar dinge om in gedagte te hou:

1. Bly breedweg by die tydsindeling. Moenie die groep toelaat om  van die onderwerp af te dwaal of om by een punt vas te haak nie. Moet egter nie ‘n tydslaaf wees wat heeltyd die horlosie dophou nie. Wees oop vir die beweging van die Heilige Gees en onthou dat die bedieningstyd kosbare tyd is waarby uitgekom moet word.
2. Wees kreatief in die aanbieding! Daar is niks so vervelig as alles week na week presies dieselfde is nie!
3. As daar meer as sewe mense in die groep is, verdeel in groepe van vier waar dit voorgestel word. Groter groepe kan openlikheid inhibeer.
4. Probeer soveel as moontlik groeplede te betrek by verskillende rolle, ook by die aanbied van die byeenkoms, maar moenie skuldgevoel of groepsdruk gebruik nie. Laat die mense vrywillig na vore kom, en besluit as ’n groep wat julle vorentoe gaan doen as niemand na vore kom nie.

Tydsindeling 

Saameet (30 min) – ‘n Eenvoudige maal is belangrik bv in die somer slaai en brood, of pastagereg; in die winter sop en brood. Moenie dat daar uitgehang word nie en laat verskillende groeplede ‘n bydrae lewer tot bring van kos


Welkom (10 min), Worship (10 min), Woord (30 min), Bedientyd (15 min) Wêreld (20 min)

Onthou: dis slegs riglyne en daar moet toegelaat word vir spontaniteit. Dit kan selfs inhou dat daar op ‘n spesifieke aand nie verder as die worship gekom word nie!!
Gevallestudie 
Stel jou voor dat ’n man by die naam van Bob by jou kerk of kuiergroep instap. Bob is getroud, het twee klein kinders, is ’n ingenieur, woon in ’n beskeie behuisingskompleks, was voorheen aktief in die kerk en is voorbereid om by jou kerk betrokke te raak. Bob is ook ’n Christen soos baie ander mense en kom voor ’n magdom moontlike kwessies en probleme in sy geloof te staan: tydsbestuur, huwelik en die bou van verhoudings, ouerskap, verhoudings met sy meerderes by die werk, om ’n baas te wees, om eties te leef binne ’n immorele wêreld, om ’n goddelike gedagtewêreld te hê, om af te reken met sondes wat hom vir jare al teister, en baie ander kwessies. Hierdie kwessies hoef nie noodwendig sy effektiwiteit in jou kerk te raak nie. Hy kan byvoorbeeld in komitees betrokke wees terwyl sy vrou met die kinders by die huis bly en sy huwelik ten gronde gaan. Miskien sal niemand ooit weet van die sonde in sy lewe of die probleme by die werk nie. Jou kerk is vol unieke individue soos Bob, elkeen met ’n komplekse stel “gegewe” lewensituasies, verhoudings, sonde en areas van verslaaf wees wat hulle lewens raak en hulle geloof óf terug hou óf stimuleer. 
Die vraag is, hoe kan ’n kerk al hierdie individue bedien as hulle behoeftes so spesifiek is? 
In hierdie eerste studie sal ons die doel van selgroepe ondersoek en sien dat selgroepe daar is vir mense soos Bob wat meer van die Here wil leer en in hulle geloof wil groei. 
Die gebruik van vrae
1. Die openingsvrae bereik ’n paar goed. Eerstens help hulle die groeplede om mekaar te leer ken. Dit maak nie saak hoe goed ’n groep mekaar reeds ken nie, daar is altyd ’n styfheid wat oorkom moet word voordat mense openlik sal praat. ’n Goeie vraag sal die ys breek. 
2. Tweedens help die vrae die groep om na mekaar te luister. Dit klink dalk snaaks, maar al wil ’n kleingroep bestaan om elke lid te help, kan hulle nie voordat hulle elke persoon se behoefte ken nie. Dit is baie gesond om na mekaar te luister. 
3. Derdens help aanvoorvrae die mense om in die rigting van die onderwerp te begin dink. Die meeste mense sal besig wees om aan ’n verskeidenheid ander dinge te dink (aandete, môre se belangrike vergadering, hoe om die kar te laat regmaak) wat niks met die Woordomgang te make het nie. ’n Kreatiewe vraag sal hulle aandag kry en hulle by die bespreking betrek. 
4. Vierdens kan aanvoorvrae ’n aanduiding gee van waar ons gedagtes of gevoelens deur die Skrif omvorm moet word. Dit is waarom dit veral belangrik is om nie die skrifgedeelte te lees voordat die aanvoorvrae gevra is nie. Die gedeelte kan die eerlike reaksies van mense beïnvloed omdat hulle natuurlik weet dat hulle veronderstel is om soos die Bybel te dink. Die gee van ’n eerlike antwoord voordat hulle uitvind wat die Bybel sê, sou hulle kon help om te sien waar hulle gedagtes of gesindhede verandering nodig het. 
Voorbeeld:

Vra elke persoon om op hierdie vrae te antwoord. Neem die vrae in hulle volgorde en laat elke persoon eers die eerste een antwoord, dan elke persoon die tweede een, ensovoorts. Op hierdie wyse sal elkeen die geleentheid kry om ’n bydrae te lewer. As julle te min tyd het wanneer julle by vraag drie kom, kan julle dit oorslaan en voortgaan met vraag vier en die Woordbespreking.
As die groep meer as sewe lede het, verdeel in kleiner groepe om vraag 1–3 te beantwoord. 

Watter een van die volgende stellings is die kenmerkendste van jou gevoelens wanneer jy aan ’n kleingroep dink, en waarom?

a. Ek was al in baie groepe en is ontspanne. Dit is my eerste ondervinding in ’n kleingroep en ek is onseker. 
b. _____________ (skryf naam in) het my arm gedraai en dit is hoekom ek gekom het. Ek is skrikkerig maar ook opgewonde.

c. Ander ______________________________________________

d. Wat sou jy graag wou ontvang uit jou deelname in hierdie groep? Lees Handelinge 2:42–47. Maak ’n lys van ten minste tien dinge wat die vroeë gelowiges gedoen het terwyl hulle saam in hulle geloof gegroei het. 
As die groep vir die opening verdeel het, kry hulle weer bymekaar vir die Woordopbou. 
Die vroeë kerk het ’n dinamiese lewendigheid en die gemeenskapsgesentreerde krag van hulle groei getoon deur toegewy te wees aan die lering van die apostels (v. 42) en aan gemeenskap met mekaar en met God (v. 42), hulle het gesien hoe die apostels wonders en tekens verrig (v. 43), hulle het alles gedeel, dit beteken dat hulle in die behoeftes van die wat minder gehad het, voorsien het (v. 44), hulle het hulle besittings en goedere verkoop om in behoeftes te voorsien (v. 45), daagliks in die tempelhowe bymeerkaargekom, waarskynlik vir aanbidding en gebed (v. 46), in mekaar se huise saam maaltyd gehou (vv. 42 en 46), hulle het God geloof (v. 47), ander mense was hulle goedgesind (v. 47), en daar is elke dag nog mense by die gemeente gevoeg (v. 47). MWatter soort dinge het as ’n gevolg van hulle geloof gebeur (vv. 43, 45, 47)?¹ Mense is as gevolg van hulle geloof met groot ontsag gevul (v. 43), daar is in mense se behoeftes voorsien (v. 45) en mense het tot geloof gekom deur die kerk in aksie te sien (v. 47). 
1. Hoe sou dit gewees het om deel van die groep in Handelinge te wees?
2. Die doel van hierdie vraag is om die groep te laat dink en droom oor die kenmerke wat hulle behoort te hê. Om deel van die Handelinge 2 gemeenskap te wees het onder andere beteken om in ’n dinamiese verhouding met mekaar te leef, om deel te wees van ’n gemeenskap wat gehunker het na groei en Christus se liefde in aksie gesien het terwyl daar in behoeftes voorsien is en geloof uitgeleef is.

3. Die sukses van die vroeë kerk het afgehang van sy begrip van en sy vermoë om dissipels te maak. Ten einde die kompleksiteit van dissipelmaak te verstaan, dink aan twee moontlike volgelinge—Bob en Sue. Maak vir elke persoon ’n lys van ten minste vyftien moontlike kwessies wat op hulle lewens en geloof betrekking het, en wat aangespreek moet word sodat hulle gesonde volgelinge kan word. Een kwessie in Bob se lewe is byvoorbeeld die verhouding met sy meerderes by die werk.

Bob—man, pa, kerklidmaat, ingenieur, huiseienaar.

kwessies by die werk:

familie/huwelikskwessie

kwessies rondom kerklewe:

kwessies in die huis/buurt:

(kwessies van gehoorsaamheid/gedagtelewe:

Sue—enkellopend, tante, kerklidmaat, aktevervaardiger,  huurder van ’n meenthuis.

kwessies by die werk

familiekwessies:

kwessies rondom kerklewe:

kwessies in die huis/buurt:

kwessies van gehoorsaamheid/gedagtelewe:
Die doel van hierdie oefening is om jou kleingroep die kompleksiteit van dissipelskap te laat verstaan terwyl hulle die kwessies wat God dalk in hulle lewens wil aanspreek, begin ontdek. As ons inderdaad aan die heerskappy van Jesus Christus glo, moet ons leer om die beheer in elkeen van die volgende areas aan God oor te gee (en daar is waarskynlik meer). 
’n Paar sleutelareas vir Bob sou die volgende kon wees:

-­Kwessies by die werk—hoe om met meerderes en minderes om te gaan, etiek, tydbestuur, met ander oor die weg kom, moontlike ontslag, werkolisme en negatiewe maatskappykultuur.

--Familie/huwelikskwessies—tydbestuur, ouerskap, kommunikasie met familielede, selfdissipline, begroting, uitgebreide familiekwessies soos familiereünies, die dood en die hanteer van ouers/broers/susters.

--Kwessies rondom kerklewe—groei in geloof en kennis, om met verskillende mense oor die weg te kom, om te dien in bedieningspanne of op komitees, om skeurings en twis te verstaan, en om met die pastoor oor die weg te kom.

--Kwessies in die huis/buurt—huis- en tuinonderhoud, en verhoudings met bure en hulle kinders.

--Kwessies van gehoorsaamheid/gedagtelewe—die hanteer van woede, frustrasie, vleeslike begeertes, die begeertes van die oë, trots, selfsug, en om te leer om te bid.

’n Paar sleutelareas vir Sue sou die volgende kon wees:

-Kwessies by die werk—om prokureurs te hanteer, tydbestuur, verhoudings met kollegas en kliënte.

-Familiekwessies—om as enkellopende balans in die lewe te vind, verhoudings met niggies/neefs en broers/susters/ouers, eensaamheid, gehoorsaamheid aan God ten opsigte van uitgaan, en begroting.

-Kwessies rondom kerklewe—soortgelyk aan Bob.

-Kwessies in die huis/buurt—persoonlike veiligheid, sekuriteit by die huis, en verhoudings met die bure.
-Kwessies van gehoorsaamheid/gedagtelewe—soortgelyk aan Bob.

( Wat is ’n paar maniere waarop kleingroepe Bob en Sue kan help om te groei deur hulle in staat te stel om ’n paar van die uitdagings waarvoor hulle geloof te staan kom, aan te spreek?
Kleingroepe gee geleentheid vir groeiende volgelinge van Jesus om bymekaar te kom en om God te begin toelaat om beheer in hulle lewens te neem. Mense kan mekaar help om swakplekke raak te sien, te weet watter stappe om te neem en om verantwoordelik en gedissiplineerd te wees. Kleingroepe help om dissipels te maak! Dissipels is mense wat God met hulle hart, siel, gedagtes en krag liefhet, en hulle naaste soos hulself. Ek is op die “dissipelskapskaal” (merk die punt op die skaal)

--------skaars lewendig --------- besig om vorentoe te beweeg ------------ besig om die lesse te leer ----------- ’n dissipel

Verdeel vir hierdie vrae in kleiner groepe van vier elk as die groep groter as sewe mense is.

Ek het soos Bob en Sue kwessies in my lewe. Een kwessie waaraan ek wil werk, is: Gebed hoef nie indrukwekkend te wees om doeltreffend te wees nie, net soos kommunikasie nie altyd welsprekend hoef te wees nie. Neem ’n paar oomblikke om in die groep vir mekaar te bid terwyl julle spesifiek verwys na die een kwessie wat elke persone genoem het.
As julle in groepies van vier verdeel het, kom nou weer as een groep bymekaar. Die groep sal ongemaklik wees om vir die eerste keer saam te bid, maar laat tyd vir gebed toe, selfs al beteken dit dat daar stilte is. Plaas ’n leë stoel in die middel van die groep sodat julle vir die persoon kan bid wat op daardie stoel sal sit. Jy kan voorstel dat julle hande vashou as dit gemaklik voel.

Moontlike Huishouding Prosedures
1. Ons verwelkom nuwelinge. Daarom is ons ’n oop groep wat vriende en kennisse uitnooi. 
2. Ons sal ook by elke byeenkoms ’n leë stoel in die kring plaas en in ons afsluitingsgebed bid vir die persoon wat die Here in daardie stoel wil laat sit.

3. Hierdie groep weerspieël die wense, behoeftes en vermoëns van ons lede. Daarom sal ons ’n groepsverbintenis opstel wat vir elke lid realisties is.

4. Ons maak volgelinge van Jesus. Daarom sal ons groep ’n balans handhaaf in die tyd wat ons aan die bou van verhoudings, leer en groei, en uitreik na ons vriende, bestee.
5. Ons moedig lede aan om te deel. Daarom sal ons as ons groep meer as sewe lede het, by gepaste punte in ons byeenkoms in groepe van vier verdeel.

6. Ons is ’n verantwoordende groep. Daarom belowe ons dat ons eerlik en aanmoedigend sal wees, dat ons groepskonsensus sal gebruik wanneer besluite geneem moet word, en dat ons mekaar nie buite die groep met ander sal bespreek nie.

